
A dimensión europea do Galeuzca en 1933:  
O II Aberri Eguna en Donostia

Xosé Estévez
Instituto Galego de Historia

O Galeuzca de 1933, substanciado no pacto de Compostela o 25 de xullo, minima-
mente corrixido o 30 en Bilbao, e arrodeado de varios compromisos adquiridos en 
Barcelona o 10 e 11 de agosto, contiña una dimensión europea, internacionalizadora 
dos tres contenciosos periféricos no Estado español: vasco, galego e catalán. Pre-
tendíase espallar os tres preitos a través dos Congresos de Nacionalidades europeas 
ou Congresos de Minorías Nacionais, dalgún xeito amparados pola Sociedade de 
Nacións. 

O primeiro chanzo para esa europeización do contencioso de Galeuzca de 1933 
produciuse co gallo do II Aberri Eguna, celebrado en Donostia o 16 de abril do 
mesmo ano. 

Sería preciso un breve análise da SDN e dos CMN para contextualizar os pri-
meiros pasos da dimensión europea do Galeuzca, pero iso salta o valo dos lindeiros 
desta comunicación.

Os prolegónemnos do II Aberri Eguna en Donostia, 16 de abril de 1933

O primeiro Aberri Eguna tivera lugar en Bilbao en 1932. Ao Gipuzko Buru Batzar 
(GBB) correspondíalle organizar o segundo en Donostia. O 23 de marzo o presi-
dente do GBB Telesforo de Monzón desprazouse a Barcelona onde se entrevistou 
co President da Generalitat, Macià, co secretario de Palestra, Josep María Batista i 
Roca, un dos principais impulsores do futuro Galeuzca, e con Francesc Maspons 
i Anglasell, vicepresidente do CMN. Con estes dous falou das relacións trilaterais 
e da dimensión europea que pretendía doarlle ao próximo Aberri Eguna a celebrar 
en Donostia, no que participaría Maspons.

O 1 de abril no xornal El Día aparece por primeira vez anunciada celebración 
de II Aberri Eguna o día 16 en Donostia baixo o lema: EUZKADI-EUROPA, con-
feríndolle un rumbo europeísta, partindo do contencioso trinacional periférico, ao 
consignar a participación de E. Ammende, secretario dos CMN, do catalán Fran-
cesc Maspons, vicepresidente dos mesmos e militante do PNC, e Otero Pedrayo, 
deputado do PG, xuntos a insignes membros do PNV, Monzón, Aguire, Hernan-
dorena e Irujo. Na narración deste evento seguimos os periódicos nacionalistas 
El Día, de Donostia, Euzkadi, de Bilbao e o teoricamente independente El Pueblo 
Vasco, tamén de Donostia, dirixido por Rafael Picabea «Alcibar».

A delegación catalá foi moi numerosa, completando un autobús. Estaba enca-
bezada por Francesc Maspons e Manuel Carrasco Formiguera, acompañada por 
varias mulleres e homes catalanistas e nacionalistas vascos residentes en Barcelona. 
Foi recibida o sábado, 15 de abril no pobo navarro de Lekunberri, preto da frontei-
ra con Guipúscoa. A expedición foi engrosando no percorrido polas localidades 
de Irura, Amasa-Villabona, Andoain, Lasarte e Renteria. Despois da estadía en 
Rentería produciuse a recepción en Donostia no ateigado recinto da Euzko Etxea. 
Estaban presentes, procedentes de Bilbao autoridades do EBB e deputados, entre 
os que destacaban: José Antonio Agirre, Horn, Eguileor, Leizaola, Gabino Orbe, 
Antonio de Araluce, Manu Sota, Zubizarreta e Ramón de Vicuña, ex-presidente 
del EBB. Interviñeron Telesforo de Monzón, a señora de Carrasco Formiguera en 
castelán, a continuación o propio Carrasco, Maspons, Ignacio Lizaso, en francés, e 
Ewald Ammende, en francés.

Pola noite do mesmo sábado,día 15, ás 10, levouse a cabo o magno acto de pre-
sentación da Semana Cultural, no teatro Saski Naski Poxpoliña, situado nas depen-
dencias do antigo Kursal. Ocupaban o cadro de honor no escenario, o presidente do 
EBB, o navarro Jesús Doxandabaratz, Maspons y Anglasell, Carrasco Formiguera, 
Ramón Otero Pedrayo e Telesforo de Monzón, situándose detrás os membros do 
EBB. Realizou a presentación protocolaria do acto Telesforo de Monzón. Encetou 
a xeira das intervencións o catalán Maspons i Anglasell, quen insistiu «en la nece-
sidad de mirar a Ginebra, sede de la SDN, para conseguir la libertad». 

Seguidamente falou o dirixente de UDC, o catalán Lluis Jover i Nonell encol 
de temas culturais e lingüísticos. Manuel Carrasco Formiguera, o seguinte orador, 
mostrou a súa admiración polo lema JEL (Jaungoikoa eta lege zarra: Deus e leis ve-
llas) do PNV e os sublimes ideais de Fe e Patria: «dadles a los hombres una familia, 
dadles un padre y una madre, el padre, que está en los cielos, y la madre, que es la 
Patria», frase que suscitou unha interminable ovación. Engadiu que nunha Europa 
desgarrada polo odio e os enfrontamentos, «la paz la brindan las pequeñas nacio-
nalidades» e para «dejar las cosas en su sitio, respetar a cada pueblo su voluntad y 

sus maneras y no otorgarle mercedes sino dejarle que se autodetermine, que haga 
su voluntad». 

Tomou a palabra Ramón Otero Pedrayo, «fluidez extraordinaria en su dicción, 
poesía y encanto en todo su discurso; la dulcísima lengua de Galicia nos pareció 
en los labios del señor Otero Pedrayo un himno elevado a cantar las excelencias del 
nacionalismo gallego y del humanísimo problema de las nacionalidades oprimi-
das», Pasou revista aos problemas principais de Galiza, a os vínculos con Irlanda e 
Portugal e rematou dicindo «solo ansiamos como vosotros el triunfo de las nacio-
nalidades para el triunfo de la fraternidad internacional de los Pueblos». 

Pechou o acto de novo Telesforo de Monzón. Dixo que cando os vascos rubían 
ós montes vían os límites da patria e ollaban tamén as terras da opresión, «pero 
ahora pensaremos que más allá, a un lado está Catalunya y por el otro lado está 
también Galicia, hermanas en un mismo ideal que Euzkadi».

O II Aberri Eguna, 16 de abril de 1933

O domingo de Pascua, día 16, era a grande xornada da Patria Vasca, o Aberri Egu-
na, celebrado por primeira vez o ano anterior en Bilbao. O GBB confeccionou un 
amplo programa de actos o Día Grande, pero o máis importante foi o grande mitin 
ás dúas da tarde, o mitin Euzkadi-Europa, con intervencións de Teodoro Ernan-
dorena, membro do GBB e presidente de Euzko Gaztedi, en éuscaro; Telesforo 
de Monzón, presidente do GBB, en éuscaro; José Antonio de Agirre, deputado, 
en éuscaro; Maspons i Anglasell, ex-presidente da Academia de Xurisprudencia e 
vice-presidente do Congreso de Minorías Nacionais europeas, en catalán; Ramón 
Otero Pedrayo, deputado e afiliado do PG, en galego, e Ewald Ammende, secretario 
do Congreso de Minorías Nacionais europeas, en alemán.

O mesmo día 16 xornal El Día adiantaba por onde irían os tiros ideolóxicos, 
políticos e dialécticos da xornada. Incluía unha colaboración asinada polo «Gi-
puzko Idazkaritza, Secretariado Patriótica de Gipuzkoa» na páxina 10, co suxestivo 
e expresivo título: «Euzkadi ante el movimiento nacionalista europeo», e un artigo, 
en portada, de Manuel de Irujo: «Euzkadi-Europa. El Libro Vasco».

Na primeira colaboración non dubidamos en empoleirar algunhas frases que re-
saltan a importancia europeísta da xornada. Aínda que a cita sexa longa é dabondo 
evocadora do fondo europeísta que zumegaba a festa patriótica.

Las aspiraciones actuales vascas están perfectamente encuadradas en lo que se llama 
el problema de las minorías nacionales.

Se ha creado un nuevo derecho a la luz de las realidades políticas de la post-guerra. 
El nacionalismo vasco se ha adherido a las nuevas normas de la política internacional. 
Y por él, el pueblo vasco hace acto de presencia en Lausana, Ginebra, Viena, en todos 
los Congresos de las nacionalidades europeas.

Cuarenta años de rudo laborar llamando a la conciencia nacional, han consegui-
do despertar de su letargo al pueblo euscalduna. Y el Partido Nacionalista Vasco, hoy 
consciente de su fuerza y de la razón que le asiste, multiplica sus acciones de afirmación 
patriótica ante España y ante el mundo.

El nacionalismo vasco, con una concepción más amplia y exacta de la hermandad de 
los pueblos, sin perjuicio de su diferenciación étnica y política, llama a su lado para esta 
celebración a destacados representantes de otros núcleos ibéricos; Galicia nos envía como 
su delegado al ilustre catedrático, y diputado en las Constituyentes, señor Otero Pedrayo.

Catalunya estará representada por uno de sus más sólidos prestigios en el campo 
internacional, como es el señor F. Maspons i Anglasell. El Congreso de Nacionalidades 
Europeas designa, en calidad de embajador a su secretario general señor Ewald Am-
mende, destacado jurista, originario de la minoría alemana de Estonia.

Los tres dirigirán la palabra en el acto de vinculación moral Euzkadi-Europa. 
La importancia de estas asistencias, y el hondo significado que esta incorporación de 

nuestro problema al movimiento nacionalista europeo supone, inician una nueva fase 
que merece considerarse atentamente. 

A segunda colaboración en portada, inserida no El Día, «Euzkadi-Europa. El 
Libro Vasco», viña da man de Manuel de Irujo, que se convertería no máis rexo 
galeuzcano e defensor da vertente internacional do Galeuzca. Aseguraba Irujo que 
a xornada do Aberri Eguna era transcendental, porque abría o nacionalismo a 
«nuevos horizonte de inquietud, de emoción, de esperanza en la liberación de los 
pueblos por la fuerza del derecho de gentes proclamada en la solemne democracia 
del concurso internacional». Afirmaba Irujo que no mundo actuaban dúas forzas 
na vida dos pobos, unha era o nacionalismo e outra o internacionalismo, que 

mira hacia fuera, tiende a la expansión, busca el contacto de los pueblos hermanos en la 
opresión, siente las emociones de libertad de los demás como las suyas propias, recibe 
en su seno las inquietudes de todas las democracias humanas en la lucha por la cultura 
y el derecho, une los problemas de cada pueblo a la confraternidad universal humana

Continuaba Irujo dicindo que o nacionalismo vasco xa participaba no CMN e 
levara alí a súa problemática, pero necesitaba algo máis: 

Era preciso integrarlo en un acto «nacional» a la vida del mundo. Había que unir de 
modo solemne las inquietudes de nuestra liberación, con las que sienten los restantes 
pueblos de la Tierra, latir juntos en democracia patente, hacer que «el pueblo, todo el 

pueblo» participara de esas emociones, quedando incorporado como colectividad na-
cional a la corriente del derecho de gentes. A esto tiende y no otra cosa significa el acto 
de hoy domindo. Euzkadi-Europa. 

De tódolos actos do día 16 salientou no tocante a nosa temática o mitin Euzkadi-
Europa. Celebrouse no inmenso frontón aberto de rebote de Atotxa, engalanado 
polo debuxante e caricaturista Txiki, heterónimo de Jon Zabalo Ballarín (Manches-
ter, 1892-Londres, 1948) e como telón de fondo lucían as bandeiras de Cataluña, 
Galicia e Euskadi. A asistencia rondaba as 40 000 persoas.

Ocuparon a mesa presidencial Ewald Ammende, Maspons i Anglasell, Manuel 
Carrasco Formiguera, Ramón Otero Pedrayo e Jesús Doxandabaratz, presidente do 
EBB. Ao seu arredor tomaron asento as autoridades do GBB e EBB, os oradores, os 
deputados peneuvistas e unha representación dos vascos de Iparralde.

Despois de cantar o Askatasun Eguzkia (sol da liberdade) actuou de speaker 
para presentar aos oradores e dar instrucións ó público o destacado membro do 
GBB, Miguel Urreta.

Iniciou a rolda das intervencións o bersolari de Lapurdi, Martín Irabola Goya, 
«Matxin» (Senpere, 1879-Senpere, 1935), quen recitou versos alusivos ao acto.

O primeiro tribuno foi Teodoro Hernandorena, presidente de Euzko Gaztedi e 
vocal do GBB, Saudou aos «concurrentes del allende el Pirineo, de Cataluña, Galicia 
y Europa», que se achaban reunidos para pedir a liberdade de tódolos pobos.

O segundo orador en subir ao estrado foi o deputado José Antonio Agirre. A 
primeira parte do seu discurso transcorreu en éuscaro para pasar logo ao castelán. 
Insistiu nas arelas de liberdade do Pobo vasco e no dereito a usar a súa propia lin-
gua. Rematou a intervención con estas palabras: «Señores europeos: decid que aquí 
hay un pueblo oprimido; pero este pueblo que aquí veis… tiene la seguridad plena 
de llegar a obtener la victoria. Decid a Europa que Euzkadi está en pie. Y que pronto 
enviará sus Embajadas nacionales a los demás pueblos de la tierra».

Realizou un chamamento a «catalanes y gallegos invocando la fraternidad de los 
pueblos oprimidos» e dirixiuse finalmente a Ewald Ammende nestes termos: «¡Se-
ñor Ammende! Decid en la Sociedad de Naciones que si Polonia y Checoslovaquia 
y otros pueblos de Europa se levantaron virilmente en pos de la libertad, tras ella 
camina también Euzkadi y no cejará hasta conseguirla».

Ramón Otero Pedrayo comezou a súa alocución cos berros de «¡Gora Euzka-
di! ¡Catalunya lliure! y ¡Galicia ceiba! (sic)». Aludiu á celebración da Pascua de 
Resurrección e á necesidade de rexurdir a vella Europa, repasou as desgrazas de 
Galiza, dixo que «el dolor de Europa y la ruina de la cultura europea, sólo pueden 
evitarse con el triunfo de las pequeñas nacionalidades», non esqueceu mencionar 

os vínculos con Irlanda, Bretaña e Portugal e puxo de releve a aspiración de abrirse 
a mundo a través dos camiños de Santiago. Sostivo, finalmente, a esperanza en 
deixar de lado o pasado doloroso e ante o espectáculo de «un pueblo puesto en pie» 
arelar un futuro glorioso.

O secretario del Congreso de Minorías Nacionais, Ewald Ammende, pronun-
ciou o discurso, metade en francés e metade en alemán, saudando ao público en 
nome dos 40 millóns de persoas que formaban as minorías nacionais en Europa. 
Afirmou que o renacemento vasco era nacional, de todo un pobo e non unha crea-
ción de intelectuais. Engadiu Ammende:

Podré certificar, también, que las simpatías de todos los miembros del Congreso de 
Nacionalidades son para el pueblo vasco, a quien daremos alientos en su lucha para con-
quistar la libertad y yo os aseguro que ésta será un hecho. Esta lucha por las libertades 
nacionales se hace por el bien de toda Europa, porque la cultura y la civilización tienen 
por base las fuerzas nacionales de cada uno de los pueblos que componen Europa.

Longa foi a disertación en catalán e castelán, tras un saúdo inicial en éuscaro, 
do seguinte orador, Francesc Maspons i Anglasell. Ao pasar á lingua cervantina 
advertiu que o facía, porque nese momento estaban «reunidos vascos, catalanes y 
gallegos», e para que puidesen entendelo «los españoles de tierra adentro, porque 
si aman a España y más entusiastas sean de sus glorias, más se han de esforzar en 
que España abandone de una vez los caminos de imperialismo y de opresión…». 
Insistiu en que España perdeu tódolos seus territorios «y ahora, cuando no tienen 
nada que perder, parece que se empeña en perder Euzkadi, Cataluña y Galicia». 
Seguiu o discurso, citando a Azaña, a Prieto e a Fernando de los Ríos, e acusou á 
República de facer unha política semellante a da monarquía en relación as nacio-
nalidades. Asegurou que os pobos vasco, catalán e galego: 

tienen derechos que están por encima de las leyes, porque los tienen por propia natura-
leza (…) catalanes, vascos y gallegos lo son y lo serán siempre aun cuando se empeñaran 
en no serlo (…) Vasconia, Galicia y Cataluña somos tres pueblos invencibles, porque 
nuestra fuerza es la fuerza del espíritu, superior a todas las coacciones, superior a todas 
las políticas y a todas las opresiones del Estado, porque es ley natural que es espíritu, 
cuanto más oprimido, más se enardece

Pechou o mitin en éuscaro Telesforo de Monzón, presidente do GBB. Foi que 
máis aludiu a dimensión europea e incluíu na súa alocución un chamamento a 
configurar unha tripla alianza vasco-galego-catalana. Comezou pondo de relevo 
que xa advertira no intre de saír elixidos os deputados vascos para ir Madrid en 
1931 a locomotora que ía cara Madrid debería cambiar de ruta e dirixirse «A Gine-

bra para exponer allí ante el mundo entero la demanda de un pueblo oprimido» e 
continuaba que nese momento era más necesario que nunca elevar «nuestro clamor 
ante Europa que nos responde en la persona ilustre del Doctor Ammende, al que se 
le ha confiado misión tan delicada en el seno del Congreso de Minorías Nacionales 
que funciona en Ginebra». Seguiu expoñendo a demanda de liberdade do Pobo 
Vasco e incluso a súa independencia con efusión delirante ante Ewald Ammende, 
dirixíndose a el en francés. E case antes de rematar con un Gora Euzkadi Askatuta, 
guindou unha apelación a un acordo trinacional periférico: «Conciértese hoy un 
pacto entre pueblos irredentos como Cataluña, Galicia y Euzkadi que ha de unirnos 
con firmes lazos para marchar unidos por el camino que ha de conducirnos a la 
libertad de cada uno de los pueblos».

A Semana Cultural

Pero durante a semana seguinte ao Aberri Eguna, entre o 17 e o 23 de abril, estaba 
programada unha serie de actos, dos que para o obxecto do noso traballo salien-
taron tres conferencias:

—	 Día 19: Ás 10.30 da noite: Conferencia de Francesc Maspons i Anglasell no Ate-
neo Guipuzcoano, titulada: «Nuevas orientaciones del derecho político en rela-
ción con las minorías nacionales».

—	 Día 21: Ás 7,30 da tarde: Conferencia a cargo de Manuel de Iruxo (sic), ex depu-
tado foral de Navarra, baixo o título: «Nacionalismo e internacionalismo».

—	 Día 22: Ás 10,30 da noite: Conferencia a cargo de Jose Antonio Agirre, deputa-
do, co tema: «El derecho de Euzkadi a su independencia».

De tódolos eventos destacaron en relación a nosa temática o xa comentado mi-
tin Euzkadi-Europa e as conferencias de F. Maspons i Anglasell, Manuel de Irujo e 
José Antonio Aguirre. 

As conferencias de Maspons, Irujo e Aguirre

Francesc Maspons i Anglasell pronunciou o día 19 a súa conferencia, que non podía 
ser máis axeitada ao propósito europeísta do lema o Aberri Eguna, baixo o título: 
«Las nuevas orientaciones del derecho político en relación a las minorías naciona-
les», no Ateneo Guipuscoano.

Iniciou a disertación repasando os distintos sistemas desenvolvidos ao longo 
da historia deica chegar aos Estados decimonónicos para destacar un feito esencial 
de comezos do século xx: A Gran Guerra, que alterou o ritmo das ideas políticas e 
sociais. Esta ha producido «una nueva fase histórica con el reconocimiento de las 
minorías nacionales, que cambia las orientaciones del derecho político condicio-
nando las normas del Estado en relación con la vida de los pueblos».

Seguiu debullando os dereitos políticos, socias, étnicos, lingüísticos que lle co-
rrespondían ás nacionalidades ou minorías nacionais para afirmar que os tratados 
de Versalles e os subseguintes recollían eses dereitos e a través deles «el Estado ya no 
aparece como un poder sin superación posible sino que como consecuencia de los 
derechos reconocidos a las minorías se le hace sujetarse a principios de derecho y 
de justicia, que garantizan la convivencia de las minorías con los muchos nacionales 
bajo el amparo de la Sociedad de Naciones». Según Maspons estes principios e de-
reitos serían aplicables a Cataluña, Euskadi e Galicia, pois a República ten a obriga 
de recoñecelos tal como proclama o artigo 7º: «El Estado español acatará las normas 
universales del Derecho internacional, incorporándolas a su derecho positivo». 

Espraiouse Maspons en degrañar o problema de Cataluña, aludindo tamén a 
Eukadi cara o final, silenciando o caso galego e avogando por acadar un Estatuto 
de Autonomía como chanzo intermedio. 

El Dia1 salientaba en primeira páxina: «El Señor Irujo encendió el entusiasmo 
de los patriotas en una magnífica disertación sobre “nacionalismo e internaciona-
lismo”» para pasar describir nunha longa pasaxe a contido da conferencia, pronun-
ciada no teatro Naski-Saski Poxpoliña. En realidade Manuel de Irujo non fixo máis 
que ampliar os conceptos vertidos na colaboración inserida en El Día, o mesmo 
16 de abril baixo o título, «Euzkadi-Europa. El libro vasco», que xa comentamos. 
Fixo un análise da traxectoria histórica das nacións até chegar o intre da primeira 
Guerra Mundial, onde, segundo Irujo, naceu una nova era como consecuencia da 
guerra e da posterior Paz de Versallles. Os principios enunciados polo presidente 
estadounidense Wilson compartidos por tódolos belixerantes doaban o dereito a 
liberdade das nacionalidades. Segundo Irujo:

La Sociedad de Naciones vino al mundo traída de modo inmediato por Wilson para 
definir el derecho internacional de gentes, afianzar la paz y regular las relaciones entre 
los Estados, Nos interesa de su obra, de modo principal, el régimen de protección a las 
minorías raciales, lingüísticas o religiosas. No ignoramos que su eficacia es aún relativa. 
Pero el artículo séptimo de la Constitución española declara en vigor, como disposicio-
nes constitucionales las del derecho de gentes allí adoptadas. La importancia transcen-

1   El Día, 22 de abril de 1933, pp. 1-2.

dental de este reconocimiento es patente, pues la República hoy no puede negar vigor a 
la prolclamación de los derechos de las minorías naconales. La Sociedad de Nacionali-
dades, que funciona con intervención del delegado de la de Naciones, ha propuesto que 
el tratado de protección de las minorías se convierta en norma universal de derecho, 
que, en tal caso obligaría al territorio de la República, como precepto constitucional. 

Irujo sinalou, tamén, que o grande acto Euzkadi-Europa abría as portas a co-
laboración e fraternidade dos pobos «proclamando el sentido de universalidad y 
cooperación de Galicia, Cataluña y Euzkadi en la obra de la humana civilidad y en 
concurso con los restantes pueblos libres de Europa».2 

A extensa conferencia de José Antonio Aguirre, «Los derechos de Euzkadi a su 
independencia», tamén se celebrou no ateigado salón do teatro Naski Saski Poxpo-
liña o día 22, sábado, ás 10.30 da noite. Repasou na primeira parte da conferencia 
a traxectoria histórica da soberanía orixinaria durante a etapa foral e os primeiros 
pasos do nacionalismo vasco, citando a Chaho e, por suposto, a Sabino Arana, fun-
dador do PNV. No cerne da disertación afirmou o irrenunciable dereito de Euzkadi 
a independencia, fundamentado tamén no moderno pensamento político. Segundo 
Aguirre na postguerra de 1914-18 operouse un

el cambio de mayor transcendencia de los tiempos presentes, incorporando al derecho 
público internacional las directrices marcadas en los textos de los autores, que, como 
anteriormente se ha dicho, las propugnan en el sentido de libertad haciendo jurídico lo 
que de negarse seria morboso. Y ahí está el ejemplo del tratado de minoría nacionales, 
poco menos que impuesto por las grandes potencias a Polonia y demás puebos que 
recobran su libertad, dándose la paradoja que los Estados imperialistas que quedan 
encuentren buena la teoría para aplicarla a los Estados Nuevos y que no sepan todavía 
reconocer a los miembros vivos que en su mismo seno reclaman con tantos derechos la 
libertad que les fue usurpada. 

2   Manuel de Irujo, galeuzcano fervente, europeísta convencido, escribiu 8 colaboracións e concedeu unha 
entrevista exclusiva sobre o tema, entre o 20 de agosto e o 26 de setembro de 1933, a volta da viaxe triangular, no 
xornal nacionalista donostiarra El Día. En todas resaltaba, unhas veces con afouteza e outras de xeito menos in-
tenso, non so o carácter peninsular do Galeuzca, senón tamén o seu senso europeísta. (Entrevista: 20-8-1933. Cola-
boracións: «Galeuzca. Independencia de Euzkadi», 24-8-1933; «El movimiento nacionalista vasco. Opinión belga», 
1-9-1933; «Los nacionalismos peninsulares ante Europa», 2-9-1933; «Los nacionalismo peninsulares y Galeuzca», 
6-9-1933; «Euzkadi, Galeuzca y Europa», 10-9-1933; «Alarma francesa. Le nationalisme basque: voilà l’ennemi», 20-
9-1933; «Separatistas de España. Pacto triangular», 23-9-1933; «Euzkadi en Ginebra. Las nacionalidades europeas», 
26-9-1933). Ideas semellantes expresaría no «Libro de Oro de la Patria«. Irujo en «los nacionalismos peninsulares 
y Galeuzca», (ED, 6-9-1933) afirmaba rotundamente: «Somos una realidad política viva. No podrá mantenerse el 
equilibrio del régimen, si no se da satisfacción a las ansias de libertad de Cataluña, Galicia y Euskadi. Y esto, ya es 
algo de calificada transcendencia, sobre todo, cuando se sabe que, los catalanes, gallegos y vascos, sin perjuicio de 
seguir su gestión peninsular, han presentado sus memoriales de agravios en Ginebra». 

Por iso recalcaba Aguirre que Euzkadi era un pobo con características naciona-
les con dereito a liberdade e o pensamento político moderno tiña «perfecta apli-
cación a Euzkadi».

Conclusións

Quedaba patente que o II Aberri Eguna, celebrado o 16 de abril de 1933 en Donos-
tia ademais dunha festa emblemática, patriótica, estivo imbuída dunha estratexia 
ben definida: presentar os tres nacionalismos, vasco, galego e catalán favor de a 
internacionalización europea do problema nacional vasco en unión cos outros dos 
contenciosos periféricos del Estado español, Cataluña e Galiza. Este sería o primei-
ro chanzo da dimensión europea do movemento Galeuzca, desenvolvido nos meses 
de xullo e agosto de 1933.

Nesta xeira inicial da dimensión europeísta, abertamente expresado no evento e 
demais actos do II Aberri Eguna, tivo un singular protagonismo o GBB, presidido 
por Telesforo de Monzón coa inestimable axuda do secretario, Teodoro Hernando-
rena, sen esquecer o asesoramento e a experiencia do catalanista Francesc Maspons 
i Anglasell. A Telesforo e Teodoro gocei coa honra de coñecelos persoalmente, de 
xeito máis continuo ao segundo, e tratar con eles este tema, confirmándome esta 
dimensión conscientemente impulsada. 

estudios históricos la olmeda
Colección Piedras Angulares

O mundo no que se asinou o pacto de Galeusca en 1923 é moi distinto 
do de hoxe. Máis de cen anos despois, cómpre mirar ao pasado para 
revisar as traxectorias dos distintos proxectos de construción nacional 
que convivíron no interior dos estados europeos, de maneira máis ou 
menos con� itiva.

Esta obra colectiva é unha revisión histórica das nacións, das propos-
tas políticas e dos pasados incómodos e con� itivos en Galiza, Euskadi e 
Cataluña. Desde unha perspectiva plural, pensada en Europa e no mun-
do, reúne investigadores e investigadoras  que responden a preguntas da 
historiografía actual: Como se construíron estes proxectos nacionais? 
Que con� ictos articularon este século dende Galeusca? De que maneira 
lidiaron cos pasados incómodos e traumáticos? Que nos ofrece a histo-
ria para o presente e futuro destas propostas políticas?

